
2022KO APIRILAREN 28AN UDALBATZA PLENOAK EGINDAKO EZ OHIKO 
BILKURAKO AKTA 

 
 

40. BILKURA 
 

Azkoitia Hiri Prestu eta Leialeko udaletxean, bi mila eta hogeita biko 
apirilaren 28an, arratsaldeko zazpietan elkartu da Udalbatza Osoa, lehenengo 
deialdian. Ez ohiko bilkura honetarako deialdia behar bezala egin da eta 
eguneko aztergai zerrendan jarri diren gaiak aztertu eta ebatzi dira. 
 

Javier Zubizarreta Zubizarreta Alkate jauna (EAJ-PNV) izan da 
batzarburua, honako zinegotziak bertaratu direlarik: 
 

Ana Azkoitia Urteaga A. (EAJ-PNV). 
Imanol Arrizabalaga Larrañaga J. (EAJ-PNV). 
Marijose Arregi Etxeberria A. (EAJ-PNV). 
Sonia Vazquez Tejerina A. (EAJ-PNV). 
Angel Luis Martin Rodriguez J. (EAJ-PNV). 
Mertxe Zubillaga Albizu A. (EAJ-PNV). 
Juan Bautista Mendizabal Juaristi J. (EAJ-PNV). (2. puntutik aurrera) 
Iraitz Otaño Mujika J. (EH BILDU). 
Ainara Goenaga Andueza A. (EH BILDU). 
Laida Beristain Zubizarreta A. (EH BILDU). 
Mikel Zengotita Alberdi J. (EH BILDU). 
Itziar Joaristi Olariaga A. (EH BILDU). 

 Angel Mª Etxeberria Ibarguren J. (EH BILDU). 
Ane Miren Peña Larrañaga A. (EH BILDU). 
Jose Joakin Etxaniz Peña J. (IRABAZI-AZKOITIA BAI). 
Janire Igoa Merino A. (PSE-EE). 

 
 

Idazkaria: Unai Urkijo Rodriguez, Udal Idazkaria. 
 

Alkate jaunak bilkurari hasiera eman dio, honako gai-zerrendaren 
arabera: 
 
 
 1.- AURREKO BILKURAKO AKTAREN ONESPENA, HALA 
BADAGOKIO. 
 

Jose Joakin Etxaniz jaunak eskatu du hitza argitzeko momentu honetatik 
aurrera Osoko bilkurako grabazioak eskatuko dituela.  

Alkate Jk. esan dio ez dagoela inolako arazorik grabazioak pasatzeko, 
Osoko Bilkurako batzordeak publikoak baitira. Gehitu du Idazkariari ere galdetu 

zaiola grabazioak zabaltzeko aukeraz, eta honen adostasuna dela eta, ez dio 
inolako arazorik ikusten grabazioak edonori pasatzeko. 

 

Ana Azkoitia andreak gehitu dio esandakoari ez dagoela inolako arazorik 
grabaketak pasatzeko. Bestalde, gogorarazi du bideo-akten sistema ez dela 
erabilgarria, kamerak, zinegotzi guztiak hartzen ez dituelako. Baita ere esan du, 
ez zaiola ondo iruditu audio-aktaren pusketak zabaltzea, baina eskatu du audio-
akta horren eskaera aurrekari bat ez izatea guztiok akten grabaketak 
eskatzeko. 

 

 Jose Joakin Etxaniz jaunak azaldu du Alkatetzara joan zela grabaketak 
eskatzera eta Izaskunek esan ziola IZFErekin arazoak zeudela eta ezin ziola 
grabaketarik eman. 

 
 2022ko martxoaren 30eko bilkurako aktaren bozketaren emaitza honakoa da: 
 
 

Bozketaren emaitza honakoa da: 

Aldeko botoak: Javier Zubizarreta Zubizarreta, Ana Azkoitia 
Urteaga, Marijose Arregi Etxeberria, Imanol Arrizabalaga 
Larrañaga, Sonia Vazquez Tejerina, Angel Luis Martin Rodriguez, 
Mertxe Zubillaga Albizu, Mikel Zengotita Alberdi, Ane Miren Peña 
Larrañaga, Iraitz Otaño Mujika, Ainara Goenaga Andueza, Laida 
Beristain Zubizarreta, Itziar Joaristi Olariaga, Janire Igoa Merino 
eta Jose Joakin Etxaniz Peña. 

Abstentzioak: Angel Mª Etxeberria Ibarguren. 

 
Beraz, Udalbatza Osoak 2022ko martxoaren 30ean egindako bilkuraren akta 

onartzea gehiengoz erabaki du. 

 

 2.- AZKOITIKO KALE NAGUSIA 80AN KOKATUTAKO IDIAKEZ 
EDERRA BABESTUTAKO ONDASUN HIGIEZINA BESTERENTZEA XEDE 
DUEN LIZITAZIOAREN ESLEIPENA ONESTEA. 
 
 Honako irizpena aurkeztu da: 
 

“ANTOLAKUNTZA BATZORDE INFORMATIBOAREN IRIZPENA 

GAIA: AZKOITIKO KALE NAGUSIA, 80AN KOKATURIKO IDIAKEZ EDERRA 
BABESTUTAKO ONDASUN HIGIEZINAREN BESTERENTZEAREN ESLEIPENA 
 

AURREKARIAK 
 
I.- Azkoitiko udaleko Udalbatza Plenoak 2022ko urtarrilaren 26an egindako bilkuran,  
besteak beste, “Azkoitiko Kale Nagusia, 80an kokatutako Idiakez Ederra babestutako 
ondasun higiezinaren besterentzeko” espedientea onartu eta lizitazioa abian jartzeko 
ondoko akordioak hartu zituen: 
 
“LEHENA.- Azkoitiko Kale Nagusia 80an kokatutako Idiakez Ederra babestutako 
ondasun higiezina besterentzeko lehiaketaren espedientea onartzea eta lizitazioari 
hasiera ematea, berau birgaitu eta balioan jartzeko eta gehienez 16 etxebizitza libre 
eraikitzeko. 
 
BIGARRENA.- Lizitazioa arautzen duen Baldintza Ekonomiko-Administratiboen Plegua 
onartzea. 
 
HIRUGARRENA.- Lizitazio jardunbideari hasiera ematea, eta lizitazio iragarkia 
argitaratzea Azkoitiko udaleko kontratugilearen profilean, interesatuek euren 
proposamenak 30 egun naturaleko epean aurkez ditzaten, iragarkia argitaratzen den 
biharamunetik zenbatzen hasita. 
 
LAUGARRENA.- 41.076,86€ko kopurua lizitazioaren oinarrizko tipotzat onartzea. 
 
BOSGARRENA.- Erabaki hauek, Kontuhartzailetza Departamentuari, Eusko 
Jaurlaritzako Kultur Ondarearen Zuzendaritzari, Gipuzkoako Foru Ogasunari eta 
Gipuzkoako Foru Aldundiko Kultura Lankidetza Gazteria eta Kirol Sailari jakinaraztea.” 
 
II.- Lizitazio iragarkia Gipuzkoako Aldizkari Ofizialean argitaratu zen 2022ko otsailaren 
1ean 20. zkian eta egun berean ere Euskadiko Kontratazio Publikoaren bidez, Azkoitiko 
udaleko kontratatzailearen profilean, interesdunei 30 egun naturaleko epea emanez 
proposamenak aurkezteko, iragarkia udaleko kontratugilearen profilean argitaratzen 
zen hurrengo egunetik zenbatzen hasita. 
 
III.- Lizitazio epean, espedientean jasota dagoen proposamena, bakarra, jaso zen: 
ALTUNA Y URIA, S.A., TEUSA TÉCNICAS DE RESTAURACIÓN, S.A. eta CAMPEZO OBRAS Y 
SERVICIOS, S.A. enpresek osatutako Aldi Baterako Elkartea hain zuzen ere. 
 
IV.- Dokumentazio orokorrari buruzko artxibo elektronikoa irekita, kalifikatuta eta 
lizitatzaile bakarrak aurkezturiko agiri guztiak zuzen zeudela egiaztatuta, Kontratazio 
Mahaiaren bilkura berean, proposamen teknikoa jasotzen duen B artxibo elektronikoa 

ireki zen eta proposamenean jasotako dokumentazio guztia, Klausula Ekonomiko eta 
Administratibo Partikularren Agiriaren 10. Klausulak xedaturiko balio judizioa egin 
beharra dakarten esleitzeko irizpideak aintzat hartuta hori balioesteko, izendaturiko 
aholkulariei helaraztea erabaki zen, zegozkion egiaztapenak egin eta txostena eman 
zezaten. 
 
Azkoitiko udaleko Arkitektoak, Gipuzkoako Foru Aldundiko Ondare historiko-
artistikoaren eta Artxiboen Zerbitzuko Arkitektoak eta Eusko Jaurlaritzako Kultura 
Ondarearen Zentroko Arkitektoak 2022ko martxoaren 11n eman zuten aipatu 
balioespen txostena eta horren berri eman zen Kontratazio Mahaiak 2022ko 
martxoaren 24an egindako bilkuran, Mahaikideek proposaturikoa onartu zutelarik. 
 
Proposamen teknikoen balioespena eginda eta onartuta, bilkura berean, lizitatzaile 
bakarrak aurkezturiko proposamen ekonomikoa jasotzen duen C artxibo elektronikoa 
ireki zen. Hori irekita eta hainbat egiaztapen eginda, Mahaiak aipatu proposamena 
Udal Arkitektoari helaraztea erabaki zuen, Klausula Ekonomiko eta Administratibo 
Partikularren Agiriaren 10. Klausulak xedaturiko era automatikoan balioetsi daitezkeen 
irizpideen arabera balioetsi zezan, zegozkion egiaztapenak eginez. 
 
Azkoitiko udaleko Arkitektoak 2022ko martxoaren 25ean eman zuen errekerituriko 
aipatu balioespen txostena eta Kontratazio Mahaiak 2022ko martxoaren 29an 
egindako bilkuran eman zuen horren berri, Mahaikideek hori onartu zutelarik. 
 
Hori horrela, Azkoitiko udaleko Arkitektoak, Gipuzkoako Foru Aldundiko Ondare 
historiko-artistikoaren eta Artxiboen Zerbitzuko Arkitektoak eta Eusko Jaurlaritzako 
Kultura Ondarearen Zentroko Arkitektoak eta Udal Arkitektoak, lizitatzaile bakarrak 
aurkezturiko balio judiziopeko irizpideen arabera balioetsi beharreko proposamen 
teknikoa eta automatikoki ebaluatzekoak diren irizpideen inguruko proposamen 
ekonomikoa eta beste hainbat atal Klausula Ekonomiko eta Administratibo 
Partikularren Agiriaren 10. Klausulan xedaturiko esleitze-irizpideen arabera balioetsita 
eta proposamenen inguruko balioespen txostenak aintzat hartuta, ondoko guztizko 
puntuazioa eman da: 
 

Zenbakia 

1.- Era 
automatikoan 

balioesteko 
irizpideak 

2.- balio 
judizioen menpe 

dauden 
irizpideak 

GUZTIRA 

UTE ALTUNA Y URIA, S.A., 
CAMPEZO OBRAS Y 

SERVICIOS, S.A. eta TEUSA 
TÉCNICAS DE 

RESTAURACIÓN, S.A. 

 
 
 
 

55,00 30,00 85,00 

Beraz, aurreko atalak eta jasotako proposamenak aztertu eta balioetsi ostean, 
Kontratazio Mahaiak, 2022ko martxoaren 29an egindako bilkuran, kontratua kalitate-
prezio hoberena aurkeztu duen ALTUNA Y URIA, S.A., CAMPEZO OBRAS Y SERVICIOS, 
S.A. eta TEUSA TÉCNICAS DE RESTAURACIÓN, S.A. enpresek osaturiko Aldi Baterako 
Enpresa Elkarteari  – 85,00 puntu - esleitzeko proposamena kontratazio-organoari 
egitea onartu zuen, baina aurrez 10 egun balioduneko epean, lizitazioa arautzen duten 
Klausula Ekonomiko eta Administratibo Partikularren Agiriaren 14. klausulak xedaturiko 
dokumentuak aurkez zitzan errekerituz. 

 
V.- 2022ko martxoaren 31an emandako Probidentziaren bidez, kalitate-prezio 
hoberena aurkeztu duen lizitatzaileari, ALTUNA Y URIA, S.A., CAMPEZO OBRAS Y 
SERVICIOS, S.A. eta TEUSA TÉCNICAS DE RESTAURACIÓN, S.A. enpresek osaturiko Aldi 
Baterako Enpresa Elkarteari, Klausula Ekonomiko eta Administratibo Partikularren 
Agiriaren 14. Klausulak ezarritako dokumentazioa aurkezteko errekerimendua luzatu 
zitzaion. 
 
VI.- ALTUNA Y URIA, S.A., CAMPEZO OBRAS Y SERVICIOS, S.A. eta TEUSA TÉCNICAS DE 
RESTAURACIÓN, S.A. enpresek osaturiko Aldi Baterako Enpresa Elkarteak epea barruan 
aurkeztu ditu 100.000€ko behin betiko bermea eratu izanaren egiaztagiria eta horrekin 
batera errekerituriko gainontzeko agiriak. 
 

ZUZENBIDEZKO OINARRIAK 
 
Dokumentazioa aztertu ondoren, kontratua Klausula Ekonomiko eta Administratibo 
Partikularren Agiriaren 14. klausulan xedaturikoarekin bat esleituko da. 
 
Kontratu honen esleipena onartzeko kontratazio organoa, Sektore Publikoko 
Kontratuen azaroaren 8ko 9/2017 Legearen II. Xedapen Gehigarriaren 10. atalak 
xedaturikoarekin bat, Azkoitiko udaleko Udalbatza Plenoa da.  
 

IRIZPENA 
 
LEHENA.- “Azkoitiko Kale Nagusia 80an kokatutako Idiakez Ederra babestutako 
ondasun higiezina besterentzea”, xede duen kontratua ALTUNA Y URIA, S.A., 
CAMPEZO OBRAS Y SERVICIOS, S.A. eta TEUSA TÉCNICAS DE RESTAURACIÓN, S.A. 
enpresek osaturiko Aldi Baterako Enpresa Elkarteari esleitzea, bere eskaintzan eta 
kontratazioa arautu duten Klausula Ekonomiko eta Administratibo Partikularren 
Agirian zehaztutako baldintzetan. 
 
BIGARRENA.- Kontratuaren prezioa ondorengoa izatea: 50.000,00€ (zergak aparte). 
 
Obretako buru, dedikazio osoz, esleipendunak proposamenean izendaturiko Arkitektoa 
izango dela. 

HIRUGARRENA.- Aldi Baterako Enpresen Elkarte bati esleitzen zaionez, horrek 
eraketa egiaztatu beharko du, eskritura publikoan, kontratua gauzatzeko emandako 
epean, eta Elkarte horri izendatutako IFZ emanez.  
 
LAUGARRENA.- Esleipenaren iragarkia argitaratzea udaleko kontratugilearen profilean 
15 eguneko epean. 
 
BOSGARRENA.- Erabaki hau ALTUNA Y URIA, S.A., CAMPEZO OBRAS Y SERVICIOS, S.A. 
eta TEUSA TÉCNICAS DE RESTAURACIÓN, S.A. enpresek osaturiko Aldi Baterako 
Enpresen Elkarte esleipendunari eta Kontu-hartzailetzako Departamentuari 
jakinaraztea.  
 
SEIGARRENA.- Klausula Ekonomiko eta Administratibo Partikularren Agiriaren 15. 
Klausulak xedaturikoarekin bat, esleipendunak nahitaez izenpetu beharko du 
kontratua formalizatzeko dagokion dokumentua eta alderdiek adostutako datan, 
gehienez ere hurrengo hilabetean, salerosketa notario aurrean formalizatuko da, 
eskritura publikoan. 
 
Erosleak konpromisoa hartuko du Udalari eskrituraren kopia bat emateko, Azpeitiko 
jabetza erregistroan inskribatu ondoren. 
 
ZAZPIGARRENA.- Kontratua formalizatutakoan, Azkoitiko udaleko kontratugilearen 
profilean argitaratzea, hori formalizatzen den egunetik gehienez hamabost eguneko 
epean. 
 
ZORTZIGARRENA.- Behin jardunbideari amaiera emanda, kontratu honen oinarrizko 
datuak, Sektore Publikoko Kontratuen azaroaren 8ko 9/2017 Legearen 335. artikuluan 
xedatzen duena betez, Sektore Publikoko Kontratuen Erregistroari jakinaraztea. 
 
 
Antolakuntza Batzordeak, 2022ko apirilaren 25ean egindako bileran, gaia aztertu eta irizpena 
eman zuen, eta hau izan zen emaitza: 
 
ALDEKO BOTOAK: Javier Zubizarreta, Ana Azkoitia, Sonia Vázquez, Janire Igoa, 
Iraitz Otaño, Itziar Joaristi eta Jose Joakin Etxaniz.” 
 
 

Ana Azkoitia andreak esan du espero duela Kale Nagusia 80ko gaia 
Osoko Bilkurara ekartzen den azkenengo aldia izatea, eta hurrengo aldia 
ekartzen denean, bertan dagoen lokala erosteko izatea. Argitu du, hautagaiek 
dokumentazioa ondo aurkeztu dutela, eta kasu honetan, bakarrik pausu 
administratiboak eman behar direla. 

Jose Joakin Etxaniz jaunak esan du ez dela irtenbide aproposena gai 
honetarako, baina beste aukerarik ezean, ontzat eman beharko dutela. Hori 
dela eta, aldeko botoa iragarri du. 

Iraitz Otaño jaunak adierazi du EH Bilduk akordioaren alde bozkatuko 
duela, nahiz eta jabetza pribatuko enpresa bati saldu den, beste aukerarik ez 
baitago. Eskatu dio Udal Gobernuari ahalik eta jarraipen zehatzena egitea 
inolako “pelotazorik” ekiditeko. 

 Alkate Jk. erantzun dio horretan egongo direla. 

 
 

Bozketaren emaitza honakoa da: 

Aldeko botoak: Javier Zubizarreta Zubizarreta, Ana Azkoitia 
Urteaga, Marijose Arregi Etxeberria, Imanol Arrizabalaga 
Larrañaga, Sonia Vazquez Tejerina, Angel Luis Martin 
Rodriguez, Mertxe Zubillaga Albizu, Juan Bautista 
Mendizabal Juaristi, Ainara Goenaga Andueza, Mikel 
Zengotita Alberdi, Ane Miren Peña Larrañaga, Iraitz Otaño 
Mujika, Laida Beristain Zubizarreta, Itziar Joaristi Olariaga, 
Angel Mª Etxeberria Ibarguren, Janire Igoa Merino eta Jose 
Joakin Etxaniz Peña. 

 

 Beraz, Udalbatza Osoak Azkoitiko Kale Nagusia 80an kokatutako Idiakez 
Ederra babestutako ondasun higiezina besterentzea xede duen lizitazioaren 
esleipena onartzea aho batez erabaki du. 

 
 
 3.- BEHIN BETIKO ONESPENEN BERRI EMATEA. 
 

 Alkate jaunak honako behin betiko onespenen berri eman du: 

 

“2022ko otsailaren 23an Udalbatzak onartutakoa eta alegaziorik egon ez 
denez behin betikoz onartua: 

 

 2022 ekitaldiko lanpostuen zerrenda.” 
 
 
 4.- AURREKONTUARI BURUZKO INFORMAZIOA. 

Ondoren, aurrekontuari buruzko informazioa era honetan eman da: 
 

 Behin bet. 
aurr. 

Pres. def. 

Baimendua 
Autorizado 

Erabilia 
Dispuesto 

Onart. oblig. 
Contraído 

Ordainketa 
Pagado 

 
Oraingo 

ekitaldia/Ej. 
corriente 

GASTUAK 

19.227.708,57 6.986.686,63 6.677.275,70 2.746.706,98 2.730.394,62 

 
 

Behin bet. 
aurr. 

Pres. Def. 

Onar. esk. Garb 
Dchos. Recs.. 

Bildut-garbia 
Recaudado 

Kobr. Dagoena 
Pte. cobro 

Itzulketak 
Devoluciones 

Oraingo 
ekitaldia/Ej. 
Corriente 

SARRERAK 

19.227.708,57 5.743.445,59 4.639.342,07 1.104.103,52 37.030,05 

 
 
 5.- GALDE-ERREGUAK. 
 
 Jose Joakin Etxaniz jaunak honakoa esan du: 
 
 “Ezinbestean, pasa den hileko plenoan esandako batzuk gogoratu behar. 
Gezurra esaten ari ginela zion EH Bilduko bozeramaileak, “vende humos“ 
batzuk ginela, amets faltsuak sortzen ari ginela eta hurrengo egunetan sare 
sozialetan zabaldu zituzten gainera. Nik banekien deskalifikazio eta adierazpen 
hauek faltsuak zirela, baina badaezpada egoitzako bai senide eta bai 
langileekin ere egon naiz, eta beraiek ere horrela ziurtatu didate, alegia, nik ez 
dietela inongo ilusio faltsurik sortu eta badakit EH Bilduko bozeramaileari ere 
berdina adierazi zaiola. Egoitza herrira ekartzeko aukera dagoela esaten ari 
natzaiela diozu, eta hori ere gezurra da. Zuen taldea eta gurea, egoitzakoekin 
bildu ginen bilera batean beraiek eskatutakoa dela badakizu, eta bertako 
egoiliar eta langileen ongizatea hobetzeko bidean doazen gai denetan bezala, 
guk, aurkezteko asmoa zuten mozio bati buruz, beti bezala gure laguntza 
eskaini besterik ez genien egin. Faltatzetik aparte, ez dakigu zer helburu 
zituzten gezur hauek, okerrena elkarren arteko konfiantza apurra hautsi, eta 
kaltetuak egoitzan sufritzen ari direnak izan daitezkeela, eta horrek ematen digu 
pena gehien. Beraz, gutxienez, zabaldutako gezur eta deskalifikazioen 
errektifikazioa eskatzen diogu EH Bildu alderdiari, eta herritarren aurrean 
barkamena eskatzea ere ez litzateke gaizki egongo.” 
 

Iraitz Otaño jaunak erantzun dio esanez Azkoitia Baitik nahiko zatar 
jokatzen ari direla. Ulergarria dela alderdi politiko bakoitzak interes batzuk 

izatea, baina nahiko deigarria iruditzen zaiola hamazazpi zinegotzitatik hamasei  
gai baten alde egotea, eta bat ez. 

Baita ere esan dio, ez diola barkamenik eskatuko, bere ustez, 
barkamena eskatzea nahiko moralista delako, eta beste alde batetik ilusio 
faltsuak zabaltzen ibili delako. 

 

Jose Joakin Etxaniz jaunak esan dio berak ez duela inolako ilusio 
faltsurik zabaldu, eta bere iritziz “vende-humos” deitzea errespetu falta dela. 

 

Iraitz Otaño jaunak argudiatu du audioaren atal hori zabaldu zuela, baina 
inolako moldaketarik egin gabe, atal bat bakarrik pasatu zuela, atal hori eskatu 
ziotelako, ez beste arrazoi batengatik. 

 

Alkate Jk. adierazi du ez diola inolako pozik sortzen horrela ibiltzeak eta 
denen lankidetza eskatu du gaiarekin behingoz amaitzeko. 

 

Bestalde, Iraitz Otaño jaunak aipatu du EH Bildutik faltan bota dutela 
Osoko Bilkura honetan beraiek aurkeztutako mozioak. Bere ustez, denbora 
soberan izan dute mozioak aztertzeko. 

 

Ana Azkoitia andreak erantzun dio esanez nahiko berandu sartu 
zituztela, eta gogorarazi dio asteleheneko Antolakuntza Batzordean esan zuela 
mozioak maiatzeko Osoko Bilkuran landuko zirela. Aipatutakoari gehitu dio 
aurkeztutako mozioek ez dutela premiazko gairik aztertzen, eta ez duela eragin 
handirik apirileko edo maiatzeko osoko bilkuran lantzea. 

 

Jose Joakin Etxaniz jaunak galdetu dio Ana Azkoitia andreari mozioak 
Antolakuntza Batzordean lantzeko aukeraz. 

 

Ana Azkoitiak erantzun dio esanez bere ustez ez duela zentzu handirik, 
izan ere mozioetan jorratzen diren gai gehienak Azkoitiko herritik at aplikatzen 
baitira, hau da, aplikagarriak direla bai Estatu mailan, edo bai Euskadiko 
Autonomia Erkidegoan. 

Aztertzeko gai gehiago ez dagoenez, Alkate jaunak bilkurari amaiera 
eman dio, arratsaldeko zortziak hogeita bost minutu gutxi direnean eta nik, 
Idazkariak, akta hau jaso dut, Agirien Liburura transkribatuko delarik. 
 

ALKATEA 
IDAZKARIAK 

